
ஶ்ரீயமுநாஷ்டகம் 4

யயா தமீஶவம்ஶஜ:ஸமாபிதோ ப்³ரு’ஹத்³த⁴நம்
மருச்சலஞ்ஜலப்ரபூ⁴தவீசிவிப்லுஷாம் மிஷாத் ।
தத³ங்க்⁴ரிகஞ்ஜப⁴க்தியுக்தயா ஸுத³த்தமார்க³யா
கலௌ கலிந்த³நந்தி³நீ க்ரு’பாகுலம் கரோது ந:॥ 1॥
யத³ம்பு³பாநமாத்ரதோऽதிப⁴க்தியுக்தசேதஸாம்
க்ரு’தைநஸாமஹோ நிஜஸ்வபா⁴வத: க்ரு’பாயுதா ।
ப்ரதா⁴வ்ய த⁴ர்மராஜதோ மஹத்³ப⁴யம் நிவர்த்ய ஸா
கலௌ கலிந்த³நந்தி³நீ க்ரு’பாகுலம் கரோது ந:॥ 2॥
யதீ³யநீரகேலிதோ த³தா⁴ர நந்த³நந்த³ந:
ஸமஸ்தஸுந்த³ரீஜநே ஸ்வபா⁴வமத்³பு⁴தம் முதா³ ।
பரஸ்பராவலோகநம் விவர்த⁴யந் ஸுத்³ரு’ஷ்டித:
கலௌ கலிந்த³நந்தி³நீ க்ரு’பாகுலம் கரோது ந:॥ 3॥
யத³ங்க்⁴ரிபு²ல்லபங்கஜேऽவநப்ரபா⁴வத:ஸதா³
ஸமஸ்தப⁴க்தஸங்க்³ரஹம் புநாதி ஸா ஜக³த்த்ரயம் ।
கி³ரீஶதா⁴ரிஸங்க³மப்ரபோ³த⁴ஸத்ஸுகா²ஸத³ம்
கலௌ கலிந்த³நந்தி³நீ க்ரு’பாகுலம் கரோது ந:॥ 4॥
யதா²ऽऽபத³ஶ்ச தூ³ரதோ ஜ்வலந்தி ஸம்பத:³ஸதா³
வஸந்தி நந்த³நந்த³நே த்³ரு’டா⁴ ரதிஶ்ச ஜாயதே ।
மஹாஷ்டஸித்³தி⁴தா³ऽப்யஶேஷகோ⁴ரபாபஸங்க்ஷய:
கலௌ கலிந்த³நந்தி³நீ க்ரு’பாகுலம் கரோது ந:॥ 5॥
யத³ங்கதோ விநி:ஸ்ரு’தஸ்ய பாபிநோऽபி ஶோப⁴யா
ஜக³த்த்ரயம் விமோஹிதம் ததீ³யகாந்தியுக்தயா ।
ப்ரபு²ல்லஸாரஸா ப்ரபூ⁴தருத்³ரதே³வஸம்ஸ்துதா
கலௌ கலிந்த³நந்தி³நீ க்ரு’பாகுலம் கரோது ந:॥ 6॥

யதீ³யப⁴க்தஸேவநே க்ரு’தே ஹரி: ப்ரஸந்நதா-
மவாப கோ³பிகாபதி:ஸமஸ்தகாமதா³யிநீ ।
தத³ம்பு³மத்⁴யகே²லநப்ரபூ⁴தபா⁴வலஜ்ஜித:
கலௌ கலிந்த³நந்தி³நீ க்ரு’பாகுலம் கரோது ந:॥ 7॥
யத³ந்திகஸ்த²வாலுகா: ப்ரயாந்தி யத்ர பூ⁴தலே
க்³ரு’ஹே க்³ரு’ஹே வஸந்த்யஸௌ ஹரிஸ்தத³ந்வக³ஶ்ச ஸா ।
யதா³ ததா³ஸதை³வ தத்ர ப⁴க்தவ்ரு’ந்த³வந்தி³தா
கலௌ கலிந்த³நந்தி³நீ க்ரு’பாகுலம் கரோது ந:॥ 7॥
ஹரிப்ரியே தவாऽஷ்டகம் ஸதா³ படே²த்ஸ ஶுத்³த⁴தீ⁴-
ர்ய ஏவ கோ³குலாதி⁴பஸ்ய லேடி⁴ ஸங்க³மம் ஶுப⁴ம் ।
புந: ப்ரயாதி தத்ஸுக²ம் தடஸ்த²ராஸமண்ட³ல-

ஸ்தி²தாஸ்த்ரிப⁴ங்கி³மோஹநம் த³தா⁴தி தத்³விசேஷ்டிதம் ॥ 8॥
இதி ஶ்ரீரகு⁴நாத²ஜீக்ரு’தம் யமுநாஷ்டகம் ஸமாப்தம் ।

